
Iig køn, Noéwan maig pureb
arrigwan waminchibig: Noébe 
sølgandø maig maramigwan
marøb, nøbaguetøtø nørrør
awarmerai utu nøbe sølgandø
maig maramigwan marøb, 

katø 
Noébe 
Tiusba maig 
unamig køben 

treeg 
uñibig 
købig køn.



Tiusbe pirøwan ashene, 
truyube larrøtrømbøig
mincha pasrabig køn, 
kaguende maya misaamerabe 
larrø trømbøig mincha pasrøben
tru nømui amønainug.



Inchen Tiusbe Noéwane trenchibig køn: 
—Maya misagwan øyandø kønrrai nabe
treeg isur cha. Kaguende nømgurrindø

pirøbe larrø trømbøitø netsaim
pasran cha. Incha nømune
pirøwanbañau pinishinrrab cha.



Incha ñibe gofer tsiitøga kan arca mar 
chibig køn. Incha truyube cuartomera
mara, umbuwan lata, wambigwan lata, pi 
larraimønrrai brea srølrrig cha.



Incha marøppe, øyeeg
martrig chibig køn: 
Yammaybe ciento
cuarenta metrosig, 
lendømaybe
veintitrés

metros 
tøgaig køben, 
palamaybe
catorce metros 
tøgaikke.



Incha nøm chi 
mabelø køben, chi 
mamikkurrimbunø ñi
tulisha, esegau cha, 
truilaimba, ñuimba
mab kømig kønrrai.



Incha chigurrimbunø øsig købigwan trumørig
truilan parchig, parchig kebambingarunrrig cha, chi 

ushamerandøgucha, kan ishuuba, kan møøba, 
ñiba øsig kønrrai.



Inchen chi ushameratøgucha tabig chishelane
trattrø y pagatøbatø møg ushameraba, 
trattrø y pagatøbatø ishug ushameraba
kertrig cha møøba ishuuba, møøba
ishuuba. Inchen chi ushameratøgucha
chishig kømeelane, kan møøba, kan
ishuuba, pagatø, pagatø
kertrig cha.



Inchen Noébe nui
srain køben, nusrkalø
køben, yernamera køben
arcayu kebibig køn, 
tru pi pulab arrubigugurri
kwamø, øsig webinrrab.



Inchen Noéwei øsig tsuin
pilamera seiscientos køben, tru
pila kebyaig pa pølyu diecisiete
kwalømh, tru marmera mas purø
nørreelø umbusrøngurri chab
wesrurrøben, tru srømbalasrø pimeran
katab pønrrabelan truilangucha kuren, . . .



. . . piraube yemmera
cuarenta, kwalømmera cuarenta
purayamne sre arrubig køn. 



Inchen pimerabe pirau
nurabig nurab arruben, 
arcabe pi palawan
uñibig køn.



Inchen pimerabe piraube truba truba pulab nebib
iben, maya srømbalamerai umbu tunmera purø paleelø
pønrrabeløguen chishtøh pinøgasraig kørrømisrøbelø
køn. Inchen chitøgucha kimrrabmay israbig øsiguelø
pirau warabeløbe mayambah chishtø kwaig køn.



Tiusbe Noéwanba, truyu kusreeg
ushameranba, namig ushameranba
kerriguba tru arcayu Noéba
purrabelan isubig køn. Incha Tiusbe
pirau kan isig ichibig arringaruben, 

pimerabe kørreb
mendabig køn.



Incha katø kan
palomangucha inrrai
ørøbig køn pirau pimera
køliitashchab ashchab.



Inchen katø tru wendø pølyu tru veintisiete
kwalømyube pirøbe yandø kerrigu pur købig køn.
Inchen Tiusbe Noéwane trenchibig køn: 

—Arcayugurri ñiba, ñui sraimba, 
ñui nusrkaløba ñui
nusrkalai sraløba

webambay cha.



Incha trugurrimbe Noébe Jehováweyasig kan altar 
mara, tabig chish
ushameran
møigwanguen palab
kømø, kerriguba, katø
chish illimeran
møigwanguen palab kømø, 
kerriguba, altarbala
chishtø parrøb Jehováwan
keta tranøbig
køn.



Incha katø
trenchibig køn: 
—Tru ñimba, katø
trugurri tru chigurri
mbunø chi øsig
købeløba tru managatig
na øyamay kønrrai 

martrab cha 
pasrigwan
isunanøb 
eshkab 
pasrønrrabiibe 
iig køn cha: . . .



. . . Nai 
køshømb øtøn nabe
wañiyu pasrar cha, 
iibe pirøba na øyamay
kønrrai martrab cha 
pasrig wan treeg kuitamab
ashib kømig kønrrai

pasrønrrabig. 
Inchawei 
wañiwan na pirau 

pibøndøz hiibaig 
arringaru bene, tru 
køshømb øtøbe wañiyu 
kenamis rtrun cha. 



Inchen nabe
ñimba katø
chigurrimbunø øsig
købeløba tru na
øyamay kønrrai
martrab cha pasrigwan
isumønrrun cha. 

Chigøben øsig købelan
pinishinrrabig pi pulab
arrubiibe katølebe
kaanrrun cha.



Tiusbe Noéwanba nui
nusrkalanba mayanguen tabig
nebuilø kønrrai trana, nømune
trenchibig køn: —Ureemera
nørrø tøgagøb pirøwan
netsøganrrigay cha.



Noéwei nusrkalø
arcayugurri webambubeløbe
Semba, Camba, Jafetba køn. 
Inchen Cambe Canaánwei
møskain kuig køn.



I tru pøngatøbe
Noéwei nusrkalø kuig køn. 
I tru pønelainukkurri amrrub
misaamerayugurri pirau muba
kuimburab misag netsaig køn. 



’Tiusbe yu pirau misagwan truba
truba isua undag køptø, nui kandø
Nusrkawanguen tranig køn cha, 
møikkøben nun kørebiibe kaigyu
kebeña pinab pinømøtø, masken

managatig øsig kømigwan
tøgagønrrain 

cha.



Romanos 3:23 Kaguende mayeeløba kaig mara, Tiuswei
tørguegwalmabigwane chincha nebumøn.

Romanos 6:23 Kaguende kaig mariibe tru kaigwan
marimburø nø tranøppe, kwamigwane tranan. Trune Tius

keta traniibe managatig øsig kømig, truig køn, namui
Señor Jesucristoba kanbalatø pønrraigu.

Hebreos 9:27 Misaamerane kan pijitø kwamig kønrrai
mara pasrig køn. Inchen tru wendaube yandø maig
kønrrabigwan asha kørrømarig kømig, truig attrun.

Efesios 2:8,9 Kaguende ñimbe Tius ka yandø tab 
indiitøgatø kaigyugurri wesrailø køn, ñimui isubigwan

Jesucristoinuutø pasrikkurri. Iibe ñim chigøben
marikkurrin kømøtø, iigwane Tiusbe ka yandø keta tranig
køn. Kabe nam chigøben tabig marikkurrin kømøtø køn, 

‘tabig marikkurrin køn’ cha, mugucha møg inchib
pønrramig kaanrrai.



Romanos 10:9,10 Ñi ñui triitøga: “Jesúsbe Mayeelaim
Pala Nø Karub Pasrabig køn” chib, katø Tiusbe Cristone

kwailai utugurri kusraig købig kuin kui ñui manrrau køreb
inchabe, ñibe kaigyugurri wesraig kønrrabguen cha.

Kaguende tru chi kaig kømíig lataig tabig kørrømarig
kømigwan nebua tøgagømibe, manrrau køreitøga køben, 
katø kaigyugurri wesraig kømigwan nebua tøgagømibe, 

triitøga: “Jesúsbe Mayeelaim Pala Nø Karub
Pasrabig køn” taigu køn. 

Juan 3:16,17 ’Tiusbe yu pirau misagwan truba truba isua
undag køptø, nui kandø Nusrkawanguen tranig køn cha, 
møikkøben nun kørebiibe kaigyu kebeña pinab pinømøtø, 

masken managatig øsig kømigwan tøgagønrrain cha.
Kaguende Tiusbe nui Nusrkawan yu piraumay ørøppe, yu
pirau misagwan kaigyu pønrrønrrai pønsrønrrab kømøtø, 

masken nøgurri yu pirau misaameran kaigyugurri
wesranrrai ørig køn cha. 



1 Juan 5:11-13 Inchen Tius tru ‘treeg køn’ cha, 
wamindiibe iig køn: ‘Tru managatig øsig kømigwan Tius nø
namun tranen, tru øsig kømibe nui Nusrkaweinug pasran’ 

taig. Inchawei Nusrkawan tøgaibe tru øsig kømigwan
tøgagøben, Tiuswei Nusrkawan chigaibe tru øsig

kømigwan chigaig køn. Ñim Tiuswei Nusrkawei munchiyu
kørewa pønrrabelan nabe ñimun iigwan pørar, managatig

øsig kømigwan ñim tøgar kui ashchai. 

